
संपर्क करें

ब्रीफ न्यूज

नई दिल्ली। चुनाव आयोग ने 
मध्य प्रदेश, उत्तर प्रदेश, बिहार 
और राजस्थान समेत 17 राज्यों 
और केंद्रशासित प्रदेशों में वोटर 
लिस्ट का स्पेशल समरी रिवीजन 
(SSR) कराने का निर्देश दिया 
है। आयोग ने संबंधित राज्यों और 
केंद्रशासित प्रदेशों के मुख्य निर्वाचन 
अधिकारियों को लेटर भेजा है। 
SSR के तहत वोटर लिस्ट में नए 
नाम जोड़े जाएंगे और पहले से 
दर्ज जानकारी में गलतियां सुधारी 
जाएंगी। 2027 में 18 साल की 
उम्र पूरी करने वाले युवा भी नाम 
जुड़वाने के लिए आवेदन कर 
सकेंगे। यह आदेश स्पेशल इंटेंसिव 
रिवीजन (SIR) को लेकर विवाद 
और विरोध के बीच आया है।

चुनाव आयोग के SSR से जुड़े 
आदेश में SIR के दौरान वोटर 
लिस्ट में नाम शामिल नहीं हो 
पाने वाले लोगों के लिए अलग से 
प्रक्रिया नहीं बताई गई है। हालांकि, 

SIR के दौरान जारी ड्राफ्ट वोटर 
लिस्ट में नाम नहीं होने पर संबंधित 
व्यक्ति फॉर्म-6 भरकर नाम जोड़ने 
के लिए आवेदन कर सकता है। 
इसके साथ जरूरी दस्तावेज भी देने 
होंगे। आवेदन के आधार पर नाम 
अपने आप नहीं जुड़ेगा। निर्वाचन 
पंजीकरण अधिकारी (ERO) 
पात्रता की जांच करने के बाद ही 
नाम जोड़ने पर फैसला करेगा।

आयोग ने मतदान केंद्रों की 
संख्या और जगह की समीक्षा के 

निर्देश दिए हैं। एक केंद्र पर सामान्य 
तौर पर 1,200 से ज्यादा मतदाता 
नहीं होने चाहिए। नया केंद्र बनाने के 
लिए आयोग की मंजूरी जरूरी होगी। 
मतदाताओं को मतदान केंद्र तक 
पहुंचने के लिए दो किलोमीटर से 
ज्यादा दूरी न तय करनी पड़े। इसके 
लिए हाईराइज इमारतों, रिहायशी 
कॉलोनियों और शहरी झुग्गी-
बस्तियों में सर्वे किया जाएगा। नए 
केंद्र की जरूरत होने पर जिला 
निर्वाचन अधिकारी प्रस्ताव भेजेंगे। 

मध्यप्रदेश-यूपी सहित 17 राज्यों-
UT में वोटर लिस्ट अपडेट होगी

SIR विवाद के बीच चुनाव आयोग का आदेश

5 बैलिस्टिक मिसाइलें 
दागीं, 4 की मौत
अदन। यमन के अदन शहर में 
हूती विद्रोहियों ने राष्ट्रपति भवन 
पर 5 बैलिस्टिक मिसाइलें दागीं। 
हमले के समय प्रधानमंत्री शाया 
मोहसेन अल-जिंदानी और 
सरकार के कई मंत्री परिसर में 
मौजूद थे, सभी सुरक्षित हैं। 
सूचना मंत्रालय के मुताबिक, 
हमले में 4 लोगों की मौत हुई है, 
जिनमें 2 सुरक्षाकर्मी शामिल हैं। 
हूती विद्रोहियों ने कहा कि उन्होंने 
अदन में सऊदी अरब के सैन्य 
अभियान मुख्यालय पर हमला 

किया। हूती मीडिया ने हथियारों के 
भंडार को निशाना बनाने का दावा 
भी किया। हालांकि, इन दावों की 
पुष्टि नहीं हुई है। अदन यमन की 
अंतरराष्ट्रीय मान्यता प्राप्त सरकार 
की अंतरिम राजधानी है। देश में 
सरकार और ईरान समर्थित हूती 
विद्रोहियों के बीच लंबे समय से 
संघर्ष जारी है।

यमन में हूती विद्रोहियों और 
सरकार के बीच लंबे समय से संघर्ष 
चल रहा है। सऊदी अरब यमन की 
अंतरराष्ट्रीय मान्यता प्राप्त सरकार 
का समर्थन करता है और हूतियों के 
खिलाफ लड़ रहे सरकारी सेनाओं 
को हवाई मदद देता है।

1 नवंबर से मोबाइल 
स्क्रीन पर कॉलर का 
नाम दिखाना जरूरी
नई दिल्ली। आपके फोन पर 
जब भी किसी का कॉल आएगा, 
तो स्क्रीन पर उस व्यक्ति का 
नंबर और नाम दोनों दिखेंगे। 
जिस ID से सिम खरीदी, वही 
नाम डिस्प्ले होगा। इससे फर्जी 
कॉल पहचानने में मदद मिलेगी। 
दूरसंचार विभाग ने टेलिकॉम 
ऑपरेटर्स को 1 नवंबर 2026 
से ये सर्विस शुरू करने का 
निर्देश दिया है। यूजर को इस 
सर्विस को अलग से एक्टिवेट 
करने की जरूरत नहीं होगी।

सीजेपी की प्रेस कॉन्फ्रेंस 
में सत्ता परिवर्तन की मांग

नई दिल्ली। कॉकरोच जनता पार्टी 
के फाउंडर अभिजीत दीपके और 
AISA अध्यक्ष नेहा बोरा ने गुरुवार 
को दिल्ली में जॉइंट प्रेस कॉन्फ्रेंस 
की। इसमें नेहा के बोलने से पहले 
कुछ लोगों ने नारेबाजी शुरू कर 
दी। दीपके ने कहा- सरकार ने 
मुख्य चुनाव आयुक्त ज्ञानेश कुमार 
को बचाने के लिए तिरंगा फहराना 
भी अपराध बना दिया है। सीनियर 
एडवोकेट प्रशांत भूषण और एक्टर 
प्रकाश राज भी प्रेस कॉन्फ्रेंस 
शामिल हुए। प्रशांत भूषण ने कहा- 
सरकार की बर्बरता जारी रही, तो 
सरकार बदलनी होगी। लोकतंत्र को 
बचाने की लड़ाई सिविल सोसायटी 
और युवाओं के नेतृत्व में लड़ी 
जाएगी। इस बीच, दिल्ली हाईकोर्ट 
ने 16 अक्टूबर को कनॉट प्लेस में 
CJP के प्रदर्शन पर रोक लगाने का 
आदेश देने से इनकार कर दिया।

भारत पर 100 फीसदी 
टैरिफ लगेगा या 
नहीं,10 दिन में फैसला
नई दिल्ली। अमेरिकी 
राष्ट्रपति डोनाल्ड ट्रम्प भारत 
पर 100% टैरिफ लगाने 
को लेकर करीब 10 दिन में 
फैसला ले सकते हैं। यह बात 
अमेरिकी दूत सर्जियो गोर ने 
ब्लूमबर्ग न्यू इकोनॉमी फोरम 
में कही। गोर ने कहा कि भारत 
को प्रतिबंधों से छूट मिलेगी 
या नहीं, यह भी ट्रम्प ही तय 
करेंगे।  � -विस्तृत पेज 5 

नई दिल्ली। प्रधानमंत्री नरेंद्र मोदी 
आज दिल्ली के मेजर ध्यानचंद 
नेशनल स्टेडियम में एशियन गेम्स 
2026 के मेडलिस्ट खिलाड़ियों 
से मुलाकात की। उन्होंने कहा कि 
एशियन गेम्स में भारतीय महिला 
हॉकी ने गोल्ड मेडल जीतकर 44 
साल का इंतजार खत्म किया है। 
खिलाड़ियों की सफलता देश की 
सफलता है। इस कार्यक्रम में केंद्रीय 
खेल मंत्री मनसुख मांडविया और 
भारतीय ओलंपिक संघ (IOA) 
की अध्यक्ष पीटी उषा भी शामिल 
रहीं। आइची-नागोया में हुए 
एशियाई खेलों में भारत ने कुल 85 
पदक जीते। इनमें 21 गोल्ड, 27 
सिल्वर और 37 ब्रॉन्ज शामिल हैं। 
भारत पदक तालिका में चौथे स्थान 
पर रहा।
PM ने भारतीय क्रिकेट 
टीम की भी तारीफ की
प्रधानमंत्री नरेंद्र मोदी ने कहा कि 
हाल ही में हुए एशियन गेम्स कई 
मायनों में यादगार रहे। भारतीय 
पुरुष और महिला हॉकी टीमों ने 
गोल्ड मेडल जीते। महिला हॉकी 
टीम ने गोल्ड जीतकर 44 साल 
का लंबा इंतजार खत्म किया। 
क्रिकेट में भी भारत की पुरुष 
और महिला टीमों ने लगातार 

दूसरी बार मेडल जीतकर अपना 
पिछला रिकॉर्ड दोहराया। कबड्डी में 
दोनों टीमों ने गोल्ड मेडल हासिल 
किए। मोदी ने कहा- ‘एशियन 
गेम्स में भारत की सफलता देश 
की बदलती सोच को भी दिखाती 
है। यह इस बात का उदाहरण है 
कि आज देश के युवा हर क्षेत्र में 
सफलता की नई ऊंचाइयों तक 
पहुंचना चाहते हैं।’ उन्होंने आगे 
कहा- ‘युवाओं के दृढ़ संकल्प 
से बड़ी कोई चुनौती नहीं है और 
उनकी क्षमता से बाहर कोई लक्ष्य 
नहीं है। संभावनाओं का असीमित 
आसमान उनके सामने है और वे 
खुद अपनी राह बना रहे हैं।’
85 में से 38 मेडल 
बेटियों ने जीते
प्रधानमंत्री मोदी ने कहा कि भारत 
के जीते 85 पदकों में से 38 पदक 
महिला खिलाड़ियों ने जीते हैं, जिनमें 
11 गोल्ड मेडल शामिल हैं। ये 
पदक सिर्फ आंकड़े नहीं, बल्कि नए 
भारत की मजबूत तस्वीर पेश करते 
हैं। पीएम मोदी ने कहा कि मेडल 
विजेता खिलाड़ियों से मिलकर उन्हें 
भी ऊर्जा मिलती है। खिलाड़ियों का 
जुनून जब जीत में बदलता है, तो 
उनके चेहरे के साथ पूरे देश का 
गौरव भी बढ़ता है।

प्रधानमंत्री नरेंद्र मोदी दिल्ली में 
एशियन गेम्स मेडलिस्ट से मिले
कहा- महिला हॉकी में 44 साल का इंतजार खत्म 

हुआ; इनकी सफलता, देश की सफलता

{खंडवा में श्री करणी 
माता धाम पर जागरण: 
भक्तों ने लगाई हाजिरी

...पढ़े पेज 2 पर

{मां लटियाल मंदिर में 
घोष वादकों ने दिया ‘मरू 
निनाद’ का आमंत्रण

...पढ़े पेज 4 पर

>अंदर विशेष

हूती विद्रोहियों ने किया यमन 
के राष्ट्रपति भवन पर हमला

SSR का मकसद क्या है?
चुनाव आयोग के मुताबिक, SSR का मकसद वोटर लिस्ट को 
अपडेट रखना है। ताकि कोई भी पात्र नागरिक लिस्ट में नाम दर्ज 
कराने से न छूटे। इसमें युवाओं और पहली बार वोट देने वाले 
लोगों पर खास ध्यान दिया जाएगा। 1 जनवरी 2027 के अलावा 
1 अप्रैल, 1 जुलाई और 1 अक्टूबर 2027 को 18 साल की उम्र 
पूरी करने वाले युवा भी पहले से आवेदन कर सकेंगे। आयोग 
ने अधिकारियों को निर्देश दिया है कि सभी पात्र मतदाताओं से 
आवेदन लेने की कोशिश की जाए।

आरोप शामिल हैं।

जयपुर: चुनाव मैदान  
से हटे 16 प्रत्याशी

जूम न्यूज }जयपुर

जयपुर जिला परिषद चुनाव में 
नामांकन वापसी के बाद प्रत्याशियों 
की तस्वीर साफ हो गई है। 
नामांकन के आखिरी दिन कुल 16 
उम्मीदवारों ने चुनावी मैदान से हटने 
का फैसला किया है। इनमें राष्ट्रीय 
लोकतांत्रिक पार्टी (RLP) का एक 
और 15 निर्दलीय प्रत्याशी शामिल 
हैं। अब जिला परिषद चुनाव में 57 
वार्डों में 154 उम्मीदवारों के बीच 
मुकाबला होगा।

इन सभी 57 वार्डों में चार चरणों 
में चुनाव होंगे, जिसमें 20 वार्ड ऐसे 
है, जहां सीधा मुकाबला होगा, यानी 
वहां केवल 2-2 प्रत्याशी ही मैदान 
में है। वार्ड 36 से RLP उम्मीदवार 
सीमा देवी ने नाम वापस लिया, 
जिसके बाद अब इस वार्ड में केवल 
दो ही उम्मीदवार मैदान में बचे है। 
जयपुर के 57 में से 20 वार्ड ऐसे 
है, जहां वन टू वन मुकाबला या 
कहें सीधा मुकाबला है। इसमें वार्ड 
नंबर 1, 2, 6, 8, 11, 17, 23, 
25, 36, 37, 40, 41, 42, 45, 
46, 47, 49, 50, 51 और 54 
शामिल है।

जूम न्यूज }जयपुर

वेस्टर्न डिस्टर्बेंस के कारण 
राजस्थान में मौसम बदल गया 
है। अलवर में गुरुवार दोपहर डेढ़ 
घंटे तेज बारिश हुई। इसके कारण 
दिन के तापमान में दो डिग्री तक 
गिरावट हुई है। दिल्ली-NCR में 
खराब मौसम के चलते 4 फ्लाइट 
जयपुर डायवर्ट हुई। सीकर में शाम 
4 बजे से रिमझिम बरसात शुरू हुई, 
वहीं भरतपुर में धूल भरी आंधी का 

चली। जयपुर के कुछ इलाकों में 
बूंदाबांदी हुई।

राज्य के 13 जिलों में दो दिन 
बारिश और ओले गिरने का अलर्ट 
है। बुधवार (14 अक्टूबर) शाम 
को जोधपुर सहित 5 जिलों में 
हल्की बारिश हुई। मौसम बदलने 
से इन शहरों में रात को सर्दी बढ़ 
गई है। वहीं, पश्चिमी राजस्थान 
के जैसलमेर सहित दूसरे जिलों में 
दिन का तापमान 40 डिग्री के करीब 
रिकॉर्ड हुआ।

राजस्थान में मौसम बदला, 
चार जिलों में बरसात हुई
दिल्ली से 4 फ्लाइट जयपुर डायवर्ट

कोटपुतली-बहरोड़ जिले में बारिश हुई।

-पेज 5 भी पढ़ें

खंडवा में श्री करणी माता धाम पर जागरण: भजनों पर भक्तों ने लगाई हाजिरी

जूम न्यूज }चूरू

जिले के खंडवा गांव में गुरुवार 
रात श्री करणी माता धाम में 
जागरण का आयोजन किया गया। 
इस दौरान बड़ी संख्या में ग्रामीणों 
एवं श्रद्धालुओं ने भाग लेकर 
माता के दरबार में धोक लगाई। 

जागरण में भजन गायिका सुश्री 
रमा कुमारी डीडवाना ने एक से 
बढ़कर एक भजनों की प्रस्तुतियां 
देकर श्रद्धालुओं को भक्तिरस से 
सराबोर किया। 

भजनों की धुन पर श्रद्धालु 
देर रात तक भक्ति में लीन रहे। 
कार्यक्रम के लिए श्री करणी माता 

धाम परिसर में आकर्षक सजावट 
की गई। जागरण के दौरान माता 
रानी की आराधना के साथ धार्मिक 
वातावरण बना रहा। ग्रामीणों 
ने सामूहिक रूप से भाग लेकर 
आयोजन को सफल बनाया। इस 
अवसर पर गांव के श्रद्धालुओं में 
उत्साह देखने को मिला।

जूम न्यूज }बूंदी

त्योहारों के मद्देनजर मिलावटखोरों 
के खिलाफ कार्रवाई करते हुए जिला 
स्पेशल टीम (DST) ने नमाना 
कस्बे में एक खेत में संचालित 
मिठाई बनाने के कारखाने पर छापा 
मारा। कार्रवाई के दौरान 1084 
किलो मावा, मिल्क केक के 355 
डिब्बे, सूजी, मिठाई बनाने की 
सामग्री और पाम तेल बरामद किया 
गया। संबंधित विभागों की मौजूदगी 
में बरामद खाद्य सामग्री नष्ट करवाई 
गई। मिठाइयों के नमूने जांच के लिए 
भेजे गए हैं। डीएसटी प्रभारी बहादुर 
सिंह गौड़ के अनुसार, मौके से सूजी 
के 13 कट्टे, मिल्क केक बनाने की 

सामग्री के 16 कट्टे और पाम तेल के 
7 पीपे भी मिले। 

कार्रवाई के दौरान खाद्य सुरक्षा 
विभाग, सीएमएचओ कार्यालय, 
जिला रसद अधिकारी और नमाना 
थाना पुलिस की टीम मौजूद रही। 
प्रारंभिक जानकारी के अनुसार, खेत 
में संचालित कारखाने में अलवर के 

करीब 10 कर्मचारी मावा तैयार कर 
मिल्क केक बना रहे थे। मिठाई में 
मिलावटी सामग्री के इस्तेमाल की 
आशंका जताई गई है, हालांकि 
मिलावट की पुष्टि जांच रिपोर्ट आने 
के बाद ही होगी। पुलिस और खाद्य 
सुरक्षा विभाग कारखाना संचालक 
से पूछताछ कर रहे हैं।

खेत में नकली मिठाई बनाने की फैक्ट्री, 1084 
किलो मावा और 355 डिब्बे मिल्क केक नष्ट

जूम न्यूज }चूरू

राजकीय लोहिया महाविद्यालय में शिक्षक-अभिभावक 
सम्मेलन आयोजित किया गया। कार्यक्रम का शुभारंभ 
प्राचार्य प्रो. डॉ. मंजू शर्मा ने दीप प्रज्ज्वलित कर किया। 
सम्मेलन में अभिभावकों ने महाविद्यालय के शैक्षणिक 
वातावरण और संचालन को बेहतर बनाने के लिए 
सुझाव दिए। कार्यक्रम संयोजक प्रो. डॉ. ट्विंकल शर्मा ने 
आयोजित गतिविधियों की जानकारी देते हुए अभिभावकों 
का आभार जताया। 

प्राचार्य डॉ. मंजू शर्मा ने सुझावों पर अमल करने का 
भरोसा दिलाया और महाविद्यालय के विकास व बेहतर 
शैक्षणिक वातावरण के लिए अभिभावकों से सहयोग की 
अपेक्षा की। संकाय सदस्यों ने भी अपने विचार साझा 
किए। सम्मेलन के आयोजन में प्रो. डॉ. हेमंत मंगल, डॉ. 
मुकेश मीणा, डॉ. विनीता पारीक, डॉ. ममता मीणा और 
डॉ. पूजा कस्वां ने सहयोग किया। कार्यक्रम में विभिन्न 
विभागों के संकाय सदस्य और अभिभावक मौजूद रहे। 
संचालन डॉ. रेणु धैतरवाल ने किया।

लोहिया कॉलेज में शिक्षक-अभिभावक सम्मेलन 
आयोजित, शैक्षणिक वातावरण सुधारने पर चर्चा

जूम न्यूज }उदयपुर

उदयपुर की सुखेर थाना पुलिस ने 
एक ही रात में 5 मंदिरों में चोरी 
करने वाले 3 इनामी आरोपियों को 
गिरफ्तार किया है। थानाधिकारी 
भरत योगी ने बताया कि 26 सितंबर 
2026 को डांगियों का गुडा गांव में 
चोरों ने 5 मंदिरों के ताले तोड़े थे। 
यहां से चांदी की मूर्तियां, छत्र और 
दानपेटी से नकदी चुरा ले गए थे।

मामले में रिपोर्ट दर्ज होने के 
बाद आसपास सीसीटीवी खंगालते 
हुए आरोपियों की तलाश शुरू की। 
तीनों आरोपियों पर 5-5 हजार 
रुपए का इनाम घोषित किया गया। 
थानाधिकारी ने बताया कि मामले 
में आरोपी मेघाराम पिता मांगीलाल 
निवासी गोगुंदा, कमलेश पिता भैर 
निवासी गोगुंदा और भैरा राम पिता 
हकरा निवासी ओगणा उदयपुर को 

गिरफ्तार किया है। मामले में इनसे 
आगे पूछताछ जारी है। जिसमें और 
भी खुलासे की संभावना है।

पुलिस ने बताया कि चोर बेहद 
शातिर थे। वे हाईवे और सीसीटीवी 
कैमरों से बचकर खेतों और पहाड़ियों 
के रास्ते निकलते थे। पुलिस टीम ने 

हुलिया बदलकर दिन में चरवाहा 
और रात में ट्रैक्टर व जेसीबी ड्राइवर 
बनकर रैकी की। इस दौरान पुलिस 
ने स्थानीय भाषा में बातचीत की। 
पुलिस को इनके गोगुंदा से ओगणा 
मार्ग की पहाड़ियों पर छिपे होने का 
इनपुट मिला। जिसके बाद घेराबंदी 

करते हुए इन्हें वहां से पकड़ा गया। 
इस दौरान इन्होंने भागने की कोशिश 
भी की। पूछताछ में सामने आया कि 
ये आरोपी चोरी से पहले एक जगह 
एकत्रित होकर शराब पार्टी करते थे। 
शहर के बाहर ही अपने मोबाइल 
बंद कर देते थे।

5 मंदिरों से चोरी करने वाले 3 इनामी आरोपी गिरफ्तार: उदयपुर 
में पुलिस ने हुलिया बदलकर पहाड़ी पर घेराबंदी करके पकड़ा

निःशुल्क टैबलेट योजना: MDM 
संबंधी समस्याओं के समाधान के 
लिए एक सप्ताह की समयसीमा

जूम न्यूज }बीकानेर

निःशुल्क टैबलेट वितरण योजना के तहत शैक्षणिक सत्र 2021-
22, 2022-23 एवं 2023-24 में मेधावी विद्यार्थियों को वितरित 
सैमसंग टैबलेट में मोबाइल डिवाइस मैनेजमेंट (MDM) से जुड़ी 
समस्याओं के समाधान के लिए विभाग ने एक सप्ताह की समयसीमा 
निर्धारित की है। माध्यमिक शिक्षा की वित्तीय सलाहकार डॉ. ज्योति 
बाला व्यास ने संबंधित अधिकारियों को निर्देश दिए हैं कि विद्यार्थियों 
की शिकायतों का प्राथमिकता से निस्तारण किया जाए। इसके लिए NF 
Infratech Ltd. के प्रतिनिधियों से संपर्क कर तकनीकी समस्याओं 
का समाधान कराने को कहा गया है। निर्देशों के अनुसार, MDM को 
डी-एनरोल (De-enroll) करने की प्रक्रिया की समीक्षा करते हुए 
संबंधित विद्यालयों, विद्यार्थियों और अन्य हितधारकों को आवश्यक 
दिशा-निर्देश जारी किए जाएं, ताकि प्रभावित विद्यार्थियों को निर्धारित 
अवधि में राहत मिल सके। निर्धारित प्रक्रिया के बाद भी शिकायतें 
लंबित रहने पर संबंधित स्तर पर जिम्मेदारी तय होगी।

अजमेर में कांग्रेस प्रत्याशी को पुलिस  
ने पकड़ा, लोगों ने किया प्रदर्शन

जूम न्यूज }अजमेर

अजमेर। अजमेर जिला परिषद सदस्य के लिए नामांकन दाखिल 
करने वाले 6 उम्मीदवारों ने नाम वापस लिया है। ऐसे में अब 92 
कैंडिडेट्स चुनाव मैदान में हैं। इसमें कांग्रेस से 33, भाजपा से 
33, आरएलपी के 17, बसपा के 4 और 5 निर्दलीय उम्मीदवार है। 
ऐसे में 14 वार्ड में भाजपा और कांग्रेस में सीधी टक्कर है, लेकिन 
कुछ वार्ड में अन्य पार्टी और निर्दलीय प्रत्याशी गणित बिगाडे़ंगे। 
वहीं अजमेर जिला परिषद सदस्य का वार्ड 12 से चुनाव लड़ रहे 
हंसराज घासी को सरवाड़ थाना पुलिस ने गुरुवार शाम को पकड़ 
लिया। वहीं पूर्व मंत्री रघु शर्मा थाने के बाहर विरोध जताने पहुंचे। 
इसके अलावा ग्रामीण थाने के बाहर धरने पर बैठ गए। जानकारी 
के अनुसार- 5 अक्टूबर को सराना थाना क्षेत्र में मारपीट हुई थी। 
इस मामले में पुलिस ने कार्रवाई की है।

अजमेर निगम के पूर्व मेयर को DLB ने 
माना दोषी: छह साल चुनाव नहीं लड़ सकेंगे 

जूम न्यूज }अजमेर

स्वायत्त शासन विभाग ने नगर निगम अजमेर के पूर्व महापौर को 
13 फाइलों के मामले में दोषी करार देते हुए छह साल के लिए नगर 
निकाय चुनाव लड़ने पर रोक लगा दी है। निदेशक एवं विशिष्ठ 
सचिव जुईकर प्रतीक चंद्रशेखर की ओर से जारी आदेश में बताया- 
धर्मेन्द्र गहलोत के खिलाफ नियम विरूद्ध तरीके से व्यवसायिक 
निर्माण स्वीकृति जारी करने के संबंध में शिकायत मिली। अतिरिक्त 
जिला कलेक्टर अजमेर की अध्यक्षता में गठित कमेटी की जांच 
रिपोर्ट के आधार पर धर्मेन्द्र गहलोत को प्रथम दृष्ट्या दोषी पाए 
जाने पर राजरथान नगर पालिका अधिनियम-2009 की धारा 
39(3) के अंतर्गत प्रकरण की न्यायिक जांच करवाई गई। न्यायिक 
जांच अधिकारी विधि विभाग शासन सचिवालय जयपुर की ओर 
से आरोप प्रमाणित होना पाया गया। राजस्थान नगर पालिका 
अधिनियम-2009 की धारा 39 (1) के तहत् सुनवाई का अवसर 
प्रदान करते हुए स्पष्टीकरण नोटिस जारी किया गया। गहलोत द्वारा 
जवाब प्रस्तुत किया गया। विभाग को प्राप्त स्पष्टीकरण नोटिस के 
जवाब, जांच रिपोर्ट एव न्यायिक जांच अधिकारी की रिपोर्ट के 
आधार पर पद का दुरुपयोग किया जाना पूर्णतया प्रमाणित होना 
पाया गया।

जैसलमेर में नहरी पानी के लिए सांकेतिक 
धरना: किसान बोले- पानी नहीं मिल रहा

जूम न्यूज }जैसलमेर

जिले के रामगढ़ में सिचाई का पूरा पानी नहीं मिलने से नाराज 
किसानों ने गुरुवार को नहरी विभाग के दफ्तर के बाहर गुरुवार 
को सांकेतिक धरना दिया। भारतीय किसान संघ के बैनर तले जुटे 
किसानों ने आरोप लगाया कि रबी की फसल का सीजन शुरू होने 
के बाद भी नहरों के अंतिम छोर (टेल) तक तय मात्रा में पानी नहीं 
पहंुच रहा। इससे फसलें सूखने की नौबत आ गई। प्रदर्शन की खबर 
मिलते ही नहरी विभाग के अधिकारी मौके पर पहुंचे। अधिकारियों 
ने किसानों को भरोसा दिया कि आने वाले दिनों में नहरों की 
सफाई करवाकर अंतिम छोर तक पूरा पानी पहुंचाया जाएगा। इस 
आश्वासन के बाद किसानों ने धरना खत्म किया। किसान संघ के 
प्रतिनिधियों ने बताया- जैसलमेर इलाके के लिए 2100 क्यूसेक 
पानी तय किया गया है, लेकिन हकीकत में किसानों को इससे बहुत 
कम पानी मिल रहा है। इसके अलावा नहरों में जमा गाद (सिल्ट) 
की सफाई समय पर नहीं होने से पानी आगे नहीं बढ़ पाता। किसानों 
ने नहरों से अवैध रूप से पानी चोरी करने वालों पर तुरंत कार्रवाई 
करने की मांग की, ताकि टेल पर मौजूद किसानों का हक न मारा 
जाए। किसानों ने मुख्यमंत्री के नाम जिला कलेक्टर को ज्ञापन भी 
भेजा। इसमें सिर्फ नहरी पानी ही नहीं, बल्कि कृषि क्षेत्र की अन्य 
समस्याओं को भी उठाया गया।

ब्रीफ न्यूज

जूम न्यूज }जयपुर

राजस्थान में मूंगफली के बीजों 
की गुणवत्ता जांच में गंभीर 
अनियमितताएं सामने आई हैं। कृषि 
मंत्री डॉ. किरोड़ी लाल मीणा के 
निर्देश पर विभिन्न जिलों में किए गए 
औचक निरीक्षणों के दौरान लिए गए 
15 नमूनों में से 14 ग्रो आउट टेस्ट 
में आनुवंशिक शुद्धता के निर्धारित 
मानकों पर खरे नहीं उतरे। केवल 
एक नमूना मानकों के अनुरूप 
मिला। इसके बाद मंत्री ने संबंधित 
फर्मों के खिलाफ एफआईआर दर्ज 
कराने और उनके लाइसेंस निरस्त 
करने के निर्देश दिए हैं।

कृषि मंत्री के अनुसार, विभाग 
को शिकायतें मिली थीं कि कुछ 
व्यापारी बाजार से सामान्य 

मूंगफली खरीदकर उसे आकर्षक 
पैकिंग में भरकर बीज के रूप में 
बेच रहे हैं। इससे किसानों को 
आर्थिक नुकसान होने और फसल 
की गुणवत्ता प्रभावित होने की 
आशंका जताई गई थी। 

शिकायतों के आधार पर कृषि 
विभाग की टीमों ने गोविदगढ़, 
सीकर, जयपुर, सुजानगढ़, चूरू 
और बीकानेर में संबंधित फर्मों का 
औचक निरीक्षण किया। इस दौरान 
मूंगफली के बीजों के नमूने लेकर 
वैज्ञानिक तरीके से जांच कराई 
गई। जांच में 15 में से 14 नमूने 
आनुवंशिक शुद्धता के मानकों 
पर अमानक पाए गए। विभाग ने 
मामले में संबंधित फर्मों के खिलाफ 
कार्रवाई की प्रक्रिया शुरू करने के 
निर्देश दिए हैं।

मूंगफली के 15 में से 14 बीज नमूने 
जांच में अमानक, फर्मों पर FIR 

और लाइसेंस निरस्त करने के निर्देश

उदयपुर में बारूद से भरे 
कंटेनर में भीषण आग
उदयपुर। उदयपुर-चित्तौड़गढ़ 
सिक्सलेन हाईवे पर बारूद से भरे 
कंटेनर डिवाइडर से टकरा गया। 
टक्कर के बाद कंटेनर में भीषण 
आग लग गई। देखते ही देखते 
कंटेनर पूरी तरह से आग के गोले 
में तब्दील हो गया। कंटेनर के अंदर 
माइनिंग के दौरान ब्लास्ट के लिए 
काम में लिया जाने वाला बारूद 
भरा हुआ था। हादसे के बाद हाईवे 
के दोनों तरफ सवा घंटा लंबा जाम 
लगा गया। दमकल की गाड़ियां 
जाम में फंस गई। सूचना के आधे 
घंटे बाद मौके पर दमकल की 3 
गाड़ियां पहुंची। दमकल की 2 
गाड़ियां उदयपुर और 1 गाड़ी भींडर 
से पहुंची। दमकलकर्मियों ने कड़ी 
मशक्कत के बाद आधे घंटे में आग 
पर काबू पाया।

जूम न्यूज }बीकानेर

राजस्थान में पंचायतीराज संस्थाओं 
के आम चुनाव 2026 की घोषणा 
के बाद सरकारी वेबसाइटों, भवनों 
और विज्ञापनों से राजनीतिक 
प्रचार सामग्री हटाने के निर्देश जारी 
किए गए हैं। इसके तहत सरकारी 
वेबसाइटों से जनप्रतिनिधियों और 
राजनीतिक दलों के फोटो, बैनर व 

अन्य प्रचार सामग्री हटाई जाएगी। 
साथ ही सरकारी धन से समाचार 
पत्रों और अन्य मीडिया माध्यमों 
में विज्ञापन प्रकाशित नहीं करने के 
निर्देश दिए गए हैं। राज्य सरकार 
के शिक्षा विभाग ने इस संबंध में 
संबंधित अधिकारियों को पत्र जारी 
कर आवश्यक कार्रवाई करने को 
कहा है। निर्देशों में संयुक्त शासन 
सचिव, शिक्षा (ग्रुप-1) विभाग 

के 8 अक्टूबर 2026 के पत्र का 
संदर्भ दिया गया है। राज्य निर्वाचन 
आयोग ने 3 अक्टूबर को चुनाव 
कार्यक्रम की घोषणा की थी, 
जिसके साथ संबंधित निर्वाचन 
क्षेत्रों में आदर्श आचार संहिता 
लागू हो गई।

निर्देशों के अनुसार राजस्थान 
स्कूल शिक्षा परिषद, शिक्षा विभाग 
और अन्य सरकारी वेबसाइटों से 

राजनीतिक प्रचार सामग्री हटाना 
सुनिश्चित किया जाएगा। साथ ही 
राजकोष या लोक निधि से मीडिया 
में विज्ञापन प्रकाशित नहीं करने की 
पालना कराई जाएगी। इन निर्देशों 
का उद्देश्य चुनाव के दौरान सरकारी 
संसाधनों के राजनीतिक प्रचार में 
इस्तेमाल को रोकना और आदर्श 
आचार संहिता का पालन सुनिश्चित 
करना है।

पंचायतीराज चुनाव: सरकारी वेबसाइटों से हटेंग े
नेताओं के फोटो-बैनर, सरकारी विज्ञापनों पर रोक

कक्षा 1 से 8वीं तक की 
अर्धवार्षिक परीक्षाएं टलीं, 
अब 25 नवंबर से होंगी

जूम न्यूज }बीकानेर

राजस्थान में कक्षा 1 से 8 तक की 
अर्धवार्षिक परीक्षाएं 15 अक्टूबर 
यानी आज से शुरू होनी थीं। स्कूलों 
में तैयारी हो चुकी थी और कई निजी 
स्कूलों में पेपर भी शुरू हो गए थे। 
लेकिन शिक्षा विभाग ने गुरुवार देर 
शाम अचानक परीक्षा की तारीखें 
बदल दीं। अब ये परीक्षाएं 25 
नवंबर से 7 दिसंबर तक होंगी।

दरअसल, पंचायतीराज चुनाव 
के लिए चिह्नित स्कूलों को 20 
अक्टूबर से पोलिंग के लिए 
हैंडओवर करना है। ऐसे में इन 
स्कूलों में परीक्षाएं नियमित रूप 
से कराना संभव नहीं था। विभाग 

को परीक्षा की तारीखें पहले ही  
बदल देनी चाहिए थीं, लेकिन 
आदेश देर शाम जारी किया गया। 
इससे स्कूलों में दिनभर असमंजस 
बना रहा।
पंचायतीराज चुनाव के 
कारण बदला कार्यक्रम
माध्यमिक शिक्षा राजस्थान, 
बीकानेर के निदेशक ललित कुमार 
की ओर से 15 अक्टूबर की 
देर शाम जारी आदेश में परीक्षा 
कार्यक्रम में संशोधन की जानकारी 
दी गई। आदेश के अनुसार, 
पंचायतीराज चुनाव के कारण 
कक्षा 1 से 8 तक की अर्द्धवार्षिक 
परीक्षाओं और CBA दक्षता 
आधारित आकलन प्रथम (SA-
2) की तारीखें बदली गई हैं। अब 
ये परीक्षाएं 25 नवंबर से 7 दिसंबर 
2026 तक आयोजित होंगी।

शिक्षा विभाग ने परीक्षाएं शुरू 
होने के बाद बदला शेड्यूल

प्रधान के लिए सामान्य और ओबीसी वर्ग ने तैयारी की, आरक्षण में एससी सीट
जूम न्यूज }बिलाड़ा

जोधपुर जिले की नवगठित कापरड़ा 
पंचायत समिति में पहली बार होने जा रहे 
चुनाव को लेकर क्षेत्र में खासा उत्साह 
है। वहीं, विश्नोई बाहुल्य क्षेत्र वाली इस 
पंचायत समिति में प्रधान पद अनुसूचित 
जाति (एससी) के लिए आरक्षित होने 
से सामान्य और ओबीसी वर्ग के कई 
दावेदारों को निराशा हाथ लगी है। राज्य 
सरकार की ओर से पंचायत समिति के 
गठन की घोषणा के साथ ही सामान्य और 
ओबीसी वर्ग के कई नेताओं ने प्रधान पद 
के लिए अपनी दावेदारी जताते हुए बैनर-
पोस्टर तक लगवा दिए थे।

एक समय कांग्रेस के दिग्गज नेता रहे 
रामसिह बिश्नोई के परिवार की ओर से भी 
प्रधान पद को लेकर राजनीतिक तैयारियां 
शुरू कर दी गई थीं। वहीं, भाजपा की 
पूर्व प्रधान सुमित्रा बिश्नोई और पूर्व 
सांसद जसवंत सिंह बिश्नोई ने भी अपने 

समर्थकों के लिए कापरड़ा पंचायत समिति 
को अनुकूल मानकर रणनीति बनानी शुरू 
कर दी थी। लेकिन आरक्षण की लॉटरी 
और आबादी के अनुपात के आधार 
पर प्रधान पद अनुसूचित जाति के लिए 
आरक्षित हो गया। इससे सामान्य और 
ओबीसी वर्ग के दावेदारों की उम्मीदों पर 

पानी फिर गया। अब भाजपा और कांग्रेस 
दोनों का पूरा जोर अपने-अपने समर्थित 
उम्मीदवारों को पंचायत समिति सदस्य के 
चुनाव में जीत दिलाने पर है। दोनों ही दलों 
के नेता चाहते हैं कि अधिक से अधिक 
सदस्य उनकी पार्टी के समर्थन से जीतकर 
आएं, ताकि प्रधान पद पर अपने समर्थक 

को बैठाया जा सके। बिलाड़ा विधायक 
अर्जुनलाल गर्ग भी इसी रणनीति के तहत 
अपने समर्थकों को चुनाव मैदान में उतारने 
के लिए टिकट दिलाने में जुटे हैं। ऐसे में 
कापरड़ा पंचायत समिति का पहला चुनाव 
राजनीतिक दलों के लिए प्रतिष्ठा का 
सवाल बनता नजर आ रहा है।

जूम न्यूज }पाली

पंचायती राज आम चुनाव 2026 
के तहत पाली पंचायत समिति 
क्षेत्र में द्वितीय चरण के पंचायत 
समिति सदस्य पद के चुनाव को 
लेकर नामांकन प्रक्रिया जारी है। 
गुरुवार को नाम निर्देशन पत्र प्राप्त 
करने और जमा करवाने के तीसरे 
दिन अभ्यर्थियों में उत्साह देखने 
को मिला। गुरुवार तक कुल 43 
नामांकन पत्र जमा  हुए है। 

रिटर्निंग अधिकारी एवं उपखंड 
अधिकारी पाली विमलेन्द्र सिंह 
राणावत ने बताया कि पंचायत 
समिति सदस्य पद के चुनाव के लिए 
गुरुवार तक कुल 109 व्यक्तियों 
को 169 नाम निर्देशन पत्र वितरित 
किए गए हैं। इनमें से अब तक 43 
अभ्यर्थियों ने नामांकन पत्र प्रस्तुत 
किए हैं। गुरुवार को 24 व्यक्तियों 
की ओर से कुल 29 नाम निर्देशन 
पत्र प्राप्त हुए। उन्होंने बताया कि 
नामांकन प्रस्तुत करने की अंतिम 

तिथि शुक्रवार निर्धारित है। अभ्यर्थी 
शुक्रवार को दोपहर 3 बजे तक 
निर्धारित प्रक्रिया के अनुसार अपने 
नामांकन पत्र जमा करवा सकेंगे।
कल नामांकन पत्रों की संवीक्षा: 
ईआरओ राणावत ने बताया कि 
निर्धारित चुनाव कार्यक्रम के अनुसार 
17 अक्टूबर को सुबह 11 बजे से 
नामांकन पत्रों की संवीक्षा की जाएगी। 
इस दौरान प्राप्त नामांकन पत्रों की 
निर्धारित नियमों के अनुसार जांच 
की जाएगी। इसके बाद अभ्यर्थी 19 
अक्टूबर को दोपहर 3 बजे तक अपने 
नाम वापस ले सकेंगे। नाम वापसी की 
प्रक्रिया पूरी होने के तुरंत बाद चुनाव 
चिह्नों का आवंटन किया जाएगा। इस 
दौरान सहायक रिटर्निंग अधिकारी 
सुनील कुमार, सुरेश कुमार व्यास, 
मीडिया प्रभारी विक्रम सिंह परिहार, 
लक्ष्मण कुमावत, अभिषेक चतुर्वेदी, 
युजवेन्द्र खेमलानी, जयपाल सिंह, 
ताराचंद सेजू, मीठालाल चांवरिया, 
साहिल जोशी, मोहित जोशी सहित 
अन्य कार्मिक मौजूद रहे।

पंचायत चुनाव: 43 नामांकन 
हुए, 169 नाम निर्देशन पत्र बांटे

विश्नोई बाहुल्य क्षेत्र है कापरड़ा पंचायत समिति, भाजपा-कांग्रेस समर्थित उम्मीदवारों को जिताने में झोंकेंगी ताकत

मेघनाद और कुंभकर्ण के 35-35 
फीट ऊंचे पुतले भी होंगे तैयार

जूम न्यूज }पीपाड़ शहर

नगर पालिका के तत्वावधान में इस बार 
विजयादशमी पर शहर में पहली बार 45 फीट 
ऊंचे रावण के साथ मेघनाद और कंुभकर्ण 
के पुतलों का भी दहन किया जाएगा। इसको 
लेकर शहरवासियों में उत्साह है। दशहरा 
पर्व को लेकर पुतले बनाने वाले कारीगर 
संपतराज जीनगर और रवि जीनगर ने पुतलों 
का निर्माण शुरू कर दिया है। कारीगरों की 
ओर से तीनों पुतले बांस की लकड़ियों से 
तैयार किए जा रहे हैं। 

कारीगर संपतराज जीनगर ने बताया कि 
इस बार 45 फीट ऊंचे रावण के साथ मेघनाद 

और कुंभकर्ण के 35-35 फीट ऊंचे पुतले 
बनाए जा रहे हैं। अब तक शहर में दशहरे 
पर दस मुख वाले रावण के एक ही पुतले का 
दहन किया जाता था, लेकिन इस बार पहली 
बार तीनों पुतलों का दहन किया जाएगा।नगर 
पालिका अध्यक्ष आशा देवी कच्छवाह ने बताया 
कि 20 अक्टूबर को दशहरा मैदान में रावण 
दहन कार्यक्रम आयोजित होगा। इस अवसर 
पर विभिन्न प्रतियोगिताएं भी करवाई जाएंगी, 
जिनमें शहरवासी और युवा भाग लेंगे। मेले में 
अस्थायी दुकानें भी लगाई जाएंगी, जहां बच्चे 
और परिवार खिलौनों, मिठाइयों सहित अन्य 
वस्तुओं की खरीदारी कर सकेंगे। इस बार रावण 
के साथ मेघनाद और कुंभकर्ण के पुतलों का 
दहन दशहरा उत्सव का मुख्य आकर्षण रहेगा। 
नगर पालिका की ओर से आयोजन को लेकर 
तैयारियां की जा रही हैं।

पीपाड़ नगरपालिका के इतिहास में पहली बार होगा तीन 
पुतलों का दहन, 45 फीट का रावण बनेगा आकर्षण11 सूत्रीय मांगों को लेकर विद्युत 

कर्मचारियों का धरना-प्रदर्शन

जूम न्यूज }पीपाड़ शहर

जोधपुर विद्युत वितरण निगम श्रमिक संघ के आह्वान पर गुरुवार को 
जोधपुर डिस्कॉम के सभी वृत्तों में कर्मचारियों ने 11 सूत्रीय लंबित 
मांगों को लेकर अधीक्षण अभियंता कार्यालयों के समक्ष धरना-प्रदर्शन 
किया। इस दौरान अधीक्षण अभियंता के माध्यम से प्रबंध निदेशक 
के नाम ज्ञापन सौंपकर मांगों के शीघ्र समाधान की मांग की गई।संघ 
ने इंटर-डिस्कॉम स्थानांतरण नीति, अनुकंपा नियुक्त कर्मचारियों 
के समायोजन, टाइम बाउंड प्रमोशन, संवर्ग पुनर्गठन, चिकित्सा 
सुविधाओं, जीएसएस पर सुरक्षा व्यवस्था तथा लंबित ओवरटाइम, 
सरेंडर लीव और मेडिकल बिलों के भुगतान सहित विभिन्न मांगें उठाईं। 
कर्मचारी नेता जितेन्द्र जाखड़ ने कहा कि प्रशासन को कर्मचारियों की 
समस्याओं पर शीघ्र सकारात्मक निर्णय लेना चाहिए, ताकि असंतोष 
दूर हो और निगम व कर्मचारियों के बीच औद्योगिक सौहार्द बना रहे। 
उन्होंने कहा कि संघ शांतिपूर्ण एवं लोकतांत्रिक तरीके से मांगों के 
समाधान के लिए प्रयासरत है।

सम धोरों पर सूर्यास्त के बाद पर्यटकों 
की एंट्री बंद, ऊंट सफारी पर भी रोक

जूम न्यूज }जैसलमेर

विश्व प्रसिद्ध सम सैंड ड्यून्स पर सूर्यास्त के बाद पर्यटकों के प्रवेश 
और ऊंट सफारी सहित अन्य पर्यटन गतिविधियों पर रोक लगा दी गई 
है। वन्यजीवों और मरुस्थलीय पर्यावरण की सुरक्षा के लिए वन विभाग 
ने यह निर्देश जारी किए हैं। क्षेत्रीय वन अधिकारी कार्यालय की ओर से 
होटल यूनियन अध्यक्ष को पत्र भेजकर प्रतिबंधों की सख्ती से पालना 
सुनिश्चित करने को कहा गया है। निर्देशों के अनुसार, सूर्यास्त के बाद 
डेजर्ट नेशनल पार्क (डीएनपी) की निर्धारित सीमा में आने वाले धोरों 
पर पर्यटकों की आवाजाही बंद रहेगी और ऊंट सफारी सहित सभी 
पर्यटन गतिविधियों पर रोक होगी। हालांकि, यह प्रतिबंध सम क्षेत्र के 
सभी पर्यटन स्थलों पर लागू नहीं होगा। लखमना जैसे डीएनपी सीमा 
से बाहर स्थित पर्यटन क्षेत्रों में ये रोक लागू नहीं रहेगी। वन विभाग का 
उद्देश्य वन्यजीवों को सुरक्षित प्राकृतिक आवास उपलब्ध कराना और 
उनके पर्यावरण का संरक्षण करना है।

एसडीआरएफ, एनडीआरफ व पुलिस 
का रेस्क्यू ऑपरेशन जारी

जूम न्यूज }फलौदी

जिले की लोहावट तहसील के नौसर ग्राम पंचायत (पुणियों की 
ढाणी) में बोरवेल में गिरे बच्चे को निकालने के प्रयास जारी हैं। जिला 
कलक्टर अंकित कुमार सिंह व पुलिस अधीक्षक आदित्य काकड़े 
की मौजूदगी में एसडीआरएफ, एनडीआरफ  व पुलिस का रेस्क्यू 

ऑपरेशन जारी हैं। रेस्क्यू टीम द्वारा कैमरे 
के माध्यम से निगरानी रखी जा रही हैं। 
साथ ही बच्चे तक ऑक्सीजन पहुंचाने के 
प्रयास किए जा रहे हैं।  अतिरिक्त जिला 
कलक्टर प्रियंका तलानिया ने बताया कि 
प्रशासन की प्राथमिक बच्चे को सुरक्षित 

बाहर निकालना हैं। मौके पर अतिरिक्त पुलिस अधीक्षक बृजराज 
सिंह चारण, उपखंड अधिकारी निधि उड़सरिया सहित प्रशासनिक 
अधिकारियों की प्रभावी निगरानी। सीएमएचओ डॉ प्रताप सिंह की 
उपस्थिति में मेडिकल स्टाफ व एम्बुलेंस मौजूद हैं।

ब्रीफ न्यूज

पीपाड़ में घूमर गरबा महोत्सव का आज होगा समापन, उमड़ रही भीड़

जूम न्यूज }पीपाड़ शहर

शहर में आयोजित चार दिवसीय 
निःशुल्क घूमर गरबा महोत्सव का 
आज चौथे दिन समापन होगा। 
महोत्सव में प्रतिदिन हजारों की 
संख्या में लोग पहुंचकर गरबा 
का आनंद ले रहे हैं। शहर सहित 
आसपास के क्षेत्रों से महिलाएं, 

युवतियां और परिवार उत्साह के 
साथ भाग ले रहे हैं।

महोत्सव की शुरुआत गणेश 
वंदना, हवन और मातारानी 
की महाआरती के साथ हुई। 
आयोजन के दौरान पारंपरिक 
वेशभूषा में गरबा, तलवार डांस 
और लेंजियम डांस की प्रस्तुतियां 
आकर्षण का केंद्र रहीं। आयोजकों 

के अनुसार, कार्यक्रम में पारंपरिक 
संस्कृति और धार्मिक मूल्यों को 
बढ़ावा देने के साथ अश्लीलता 
रहित, पारिवारिक माहौल पर 
विशेष ध्यान दिया गया है। प्रवेश 
द्वार पर अखिल भारतीय विद्यार्थी 
परिषद के कार्यकर्ताओं द्वारा 
तिलक लगाकर अतिथियों का 
स्वागत किया जा रहा है।महोत्सव 

का आयोजन विभिन्न सामाजिक 
कार्यकर्ता द्वारा किया जा रहा 
है जिसमे महेंद्र पटेल,विनोद 
आर्य,राकेश नागौरा,संदीप 
सोनी,सहित रिद्धि-सिद्धि ज्वैलर्स 
और श्री श्याम रिसोर्ट एवं मैरिज 
गार्डन के संयुक्त तत्वावधान में 
किया जा रहा है। इसमें एबीवीपी, 
विश्व हिंदू परिषद, बजरंग दल, 

भारत विकास परिषद, राष्ट्रीय 
स्वयंसेवक संघ और आर्य समाज 
का सहयोग मिल रहा है।समापन 
द पर विशेष प्रस्तुतियां, मातारानी 
की महाआरती तथा विजेताओं 
और सहयोगियों का सम्मान किया 
जाएगा। शहरवासियों से अधिक 
से अधिक संख्या में पहुंचने की 
अपील की है।

नौसर गांव में 
बोरवेल में गिरे 

बच्चे को निकालने 
के प्रयास जारी

बिलाड़ा में पुलिस का फ्लैग मार्च

जूम न्यूज }बिलाड़ा। पंचायत चुनाव के मध्य नजर पुलिस ने गुरुवार को फ्लैगमार्च निकाला बिलाड़ा पुलिस थाना अधिकारी सवाई सिंह सोढा 
व एस आई भंवरलाल सीरवी सहित रिजर्व पुलिस के जवान शामिल हुए। फ्लैग मार्च का मकसद त्यौहार सीजन व पंचायत चुनाव के दौरान शांति 

और कानूनी व्यवस्था बनाए रखना है गुरुवार को फ्लैगमार्च भावी लाम्बा  मतवालों की ढाणी पडासला गांव में निकल गया।

तहसील कार्यालय में प्रस्तुत 
हो रहे नामांकन पत्र
कापरड़ा पंचायत समिति क्षेत्र के 
पंचायत समिति सदस्यों के चुनाव के 
लिए नामांकन पत्र प्रस्तुत करने की 
व्यवस्था बिलाड़ा तहसील कार्यालय 
में की गई है। बुधवार को रिटर्निंग 
अधिकारी मुनेश कुमार के समक्ष एक 
नामांकन पत्र प्रस्तुत किया गया, जबकि 
गुरुवार को 11 प्रत्याशियों ने कुल 12 
नामांकन पत्र दाखिल किए। रिटर्निंग 
अधिकारी ने बताया कि सरपंच पद के 
उम्मीदवार अपने नामांकन पत्र संबंधित 
ग्राम पंचायत मुख्यालय पर ही प्रस्तुत 
कर सकेंगे। नवगठित कापरड़ा पंचायत 
समिति क्षेत्र में 28 ग्राम पंचायतों के 
सरपंच पदों के साथ पंचायत समिति 
के 15 सदस्य पदों तथा जिला परिषद 
सदस्य के चुनाव के लिए मतदाता अपने 
मताधिकार का प्रयोग करेंगे।

जूम न्यूज }जोधपुर

फलोदी जिले में पिता के सामने 
9 साल का बेटा भोमाराम 1050 
फीट गहरे बोरवेल में गिर गया। 
खेत में लगा बोरवेल खराब हो 
गया था, जिसे ठीक करने के 
लिए मशीन बुलाई गई थी। पाइप 
निकालने का काम चल रहा 
था। इसी दौरान बच्चा अचानक 
बोरवेल में गिर गया। पिता 
पाचाराम भी पास में ही खड़े थे।

एसडीआरएफ और पुलिस 
का रेस्क्यू ऑपरेशन चलाया और 
बोरवेल में कैमरा डाला। 640 
फीट नीचे बच्चे का मूवमेंट नजर 

आया। हादसा पूनिया की ढाणी 
में गुरुवार दोपहर साढ़े 12 बजे 
हुआ। SDRF ने 2 बार बच्चे को 
निकालने की कोशिश की, लेकिन 
सफलता नहीं मिली। इसके बाद 
रात करीब 9 बजे अजमेर से 
NDRF की टीम मौके पर पहुंची 
और रेस्क्यू ऑपरेशन शुरू किया।

पिछले 6 घंटे से ज्यादा समय 
से रेस्क्यू चल रहा है। अंधेरा 
होने की वजह से मौके मौके पर  
लाइट की व्यवस्था की गई।  
इसके साथ ही बोरवेल के 
आसपास बैरिकेड लगा दिए गए हैं 
ताकि गांव के लोग वहां तक नहीं 
पहुंच सकें।

पिता के सामने बोरवेल में गिरा बेटा, 640 फीट की गहराई में 
अटका, कैमरे में मूवमेंट दिख रहा; SDRF का रेस्क्यू 2 बार फेल

फलौदी की घटना: देर रात तक चलता रहा बचाव ऑपरेशन, अजमेर से पहुंची टीम

गुजरात से 1.84 करोड़ की नशीली-
दवाएं ला रहा तस्कर पकड़ा

जूम न्यूज }बाड़मेर

NCB टीम न े गजुरात स े राजस्थान आई 1 करोड़ 84 लाख की नशे 
की टैबलटे पकड़ी ह।ै NCB 5 दिन स ेआरोपी को ट्रेस कर रही थी। 
जैस े ही आरोपी पलुिस की पहुचं में आया उस े पकड़ लिया। मामला 
बालोतरा के गड़ुामालानी थाना इलाक ेक ेकाबुली गावं का ह।ै तस्कर से 
पछूताछ में सामन ेआया ह ै कि इन नशीली टेबलट को राजस्थान और 
झारखडं में पहुचंाया जाना था। NCB क ेअनसुार, मामल ेमें विशनलाल 
पतु्र हनमुानाराम ढाकों का गोलिया, काबलूी, खारी को डिटने किया ह।ै 
आरोपी के पास स े7400 टबैलट ट्रामाडोल हाइड्रोक्लोराइड और 1000 
टबैलटे ब्यूप्रेनॉफिन एव ंनालॉक्सोन सबलिगंअुल की जब्त की ह।ै जानकारी 
के अनसुार, एनसीबी और डीएसपी यनूिट लगातार निगरानी कर रही थी। 
तस्कर के गुजरात स ेगड़ुामालानी थाना इलाक ेमें पहुचंन ेपर टीम न ेउसको 
ट्रेस कर पकड़ लिया। मामला नारकोटिक्स क्राइम ब्यूरो न ेदर्ज किया ह।ै टीम 
न ेट्रामाडोल हाइड्रोक्लोराइड (Tramadol Hydrochloride) की 7,400 
गोलिया,ं जिनका अनमुानित वजन 2 ग्राम ह।ै ब्यूप्रेनॉर्फिन एव ंनालोक्सोन 
सबलिंगअुल (Buprenorphine & Naloxone Sublingual) की 
1,000 गोलिया,ं जिनका अनमुानित वजन 80 ग्राम ह।ै कलु 8400 गोलिया 
बरामद की ह।ै वहीं इसका वजन 2 किलो 300 ग्राम ह।ै वहीं एक कार को 
भी जब्त किया ह।ै एनसीबी अधिकारी न ेबताया- ऑपरशेन सिथटेिकं ड्रग्स 
के तहत 2 किलो 300 ग्राम ट्रामाडोल टेबलट जब्त की ह।ै पछूताछ में 
सामन ेआया ह ैकि नशीली दवाइया ंगजुरात स ेलकेर गड़ुामालानी पहुचं ेथ।े
एमडी के साथ तीन तस्करों को दबोचा

जूम न्यूज }जोधपुर

जोधपुर में नारकोटिक्स टीम ने 100 ग्राम MD ड्रग्स के साथ तीन 
शातिर तस्करों को गिरफ्तार किया है। टीम ने आरोपियों के कब्जे से हुंडई 
एसेंट कार भी जब्त की। NCB (नारकोटिक्स कंट्रोल ब्यूरो जोधपुर) 
ने ‘ऑपरेशन कवच’ के तहत कार्रवाई को अंजाम दिया। गिरफ्तार 
आरोपियों में आरोपी गोपाल पुत्र शैला भाई, निवासी सुरेंद्रनगर, गुजरात, 
सुरेंद्र आचार्य पुत्र अशोक कुमार, निवासी बाड़मेर और हनुमाना राम पुत्र 
भाना राम, निवासी बेनाड़ रोड, जयपुर को गिरफ्तार किया है। प्रारंभिक 
पूछताछ में सामने आया है कि आरोपी जोधपुर के डांगियावास इलाके 
से एमडी ड्रग्स की खेप खरीदते थे। इसके बाद इसे गुजरात के आणंद 
और सुरेंद्रनगर जिलों में खपाया जाता था।

ब्रीफ न्यूज

मां लटियाल मंदिर में घोष वादकों ने दिया ‘मरू निनाद’ कार्यक्रम का आमंत्रण
कल्लों की बगीची से लटियाल माता मंदिर तक निकला पथ संचलन, घोष रचनाओं एवं आरती से गूंजा मंदिर परिसर

जूम न्यूज }फलौदी

राष्ट्रीय स्वयंसेवक संघ के घोष 
वादकों का प्रांतीय कार्यक्रम ‘मरू 
निनाद’ आगामी 12 से 15 नवंबर 
तक जोधपुर में आयोजित होगा। 

इस कार्यक्रम में राष्ट्रीय स्वयंसेवक 
संघ के परम पूज्य सरसंघचालक 
डॉ. मोहन भागवत भी पूर्ण समय 
उपस्थित रहकर घोष वादकों का 
मार्गदर्शन करेंगे। कार्यक्रम के 
आमंत्रण के क्रम में घोष वादक 

फलोदी स्थित मां लटियाल माता 
मंदिर पहुंचे और माताजी का 
आशीर्वाद प्राप्त कर कार्यक्रम की 
सफलता की मंगलकामना की। इस 
अवसर पर घोष वादकों ने कल्ला 
की बगीची से पथ संचलन प्रारंभ 

किया। घोष की मधुर एवं अनुशासित 
ध्वनियों के साथ संचलन नदी पार 
करते हुए किले के पीछे से कल्याण 
राय मंदिर के मार्ग से मां लटियाल 
माता मंदिर पहुंचा। मंदिर परिसर 
में घोष वादकों ने विभिन्न घोष 

रचनाओं का सुमधुर वादन किया। 
इसके पश्चात मां लटियाल माता की 
आरती की गई।

घोष रचनाओं और आरती से 
मंदिर परिसर भक्तिमय वातावरण 
से गुंजायमान हो उठा। संघ के 

नगर संचालक भंवरलाल सोलंकी, 
विभाग प्रचारक महावीर, जिला 
प्रचारक दिनेश, जयराम गज्जा, 
विशंभर थानवी, चम्पालाल 
चौहान,प्रभु सिंह,प्रेमशंकर पुरोहित, 
संजय भाटी एवं विजय ओझा सहित 

अन्य कार्यकर्ता उपस्थित रहे। इस 
अवसर पर कार्यकर्ताओं एवं घोष 
वादकों ने मंदिर के पुजारी को ‘मरू 
निनाद’ कार्यक्रम का आमंत्रण 
पत्र भेंट किया तथा मां लटियाल 
माता से प्रार्थना की कि जोधपुर में 

आयोजित होने वाला यह प्रांतीय 
कार्यक्रम सफलतापूर्वक संपन्न हो। 
साथ ही, घोष की समृद्ध भारतीय 
परंपरा, अनुशासन, सामूहिकता एवं 
सांस्कृतिक चेतना का संदेश समाज 
के व्यापक वर्ग तक पहुंचे।

जूम न्यूज }बिलाड़ा

नगर पालिका बिलाड़ा द्वारा स्वच्छ 
भारत अभियान के अंतर्गत विद्यार्थियों 
में स्वच्छता के प्रति जागरूकता 
बढ़ाने एवं रचनात्मक प्रतिभा को 
प्रोत्साहित करने के उद्देश्य से वेस्ट 
टू आर्ट, निबंध, रंगोली, पोस्टर एवं 
भाषण प्रतियोगिताओं का आयोजन 
किया गया।

कार्यक्रम में नगर पालिका 
अध्यक्ष  महेंद्र सिंह पालावत एवं 
नगर पालिका उपाध्यक्ष  प्रमोद पटेल 
अतिथि के रूप में उपस्थित रहे। 

इस अवसर पर जिला मंत्री, जोधपुर 
देहात  तरुण मुलेवा,  मंडल अध्यक्ष 
माधव सिंह, पार्षद सुरेश शर्मा, नरेंद्र 
सीरवी, चिमन प्रकाश रमेश सीरवी 
बंसीलाल प्रजापत तारु सिंह शेषा 
राम तुलछाराम रतन लाल यशोदा 
शर्मा सहित अन्य गणमान्यजन 
उपस्थित रहे। प्रतियोगिताओं में 
श्री जगदम्बा उच्च माध्यमिक 
विद्यालय, बिलाड़ा के विद्यार्थियों ने 
उत्साहपूर्वक भाग लिया। विद्यार्थियों 
ने अपनी रचनात्मकता के माध्यम 
से स्वच्छता, पर्यावरण संरक्षण एवं 
कचरे के उचित निस्तारण का संदेश 

दिया। वेस्ट टू आर्ट प्रतियोगिता 
में अनुपयोगी वस्तुओं से उपयोगी 
कलाकृतियाँ बनाने तथा निबध, 
रंगोली, पोस्टर एवं भाषण के माध्यम 
से स्वच्छता के प्रति जन-जागरूकता 
बढ़ाने पर जोर दिया गया। अतिथियों 
ने विद्यार्थियों को संबोधित करते 
हुए कहा कि स्वच्छता केवल एक 
अभियान नहीं, बल्कि प्रत्येक नागरिक 
की जिम्मेदारी है। विद्यार्थियों को 
अपने घर, विद्यालय एवं आसपास 
के क्षेत्र को स्वच्छ रखने तथा अन्य 
लोगों को भी इसके लिए प्रेरित करने 
का आह्वान किया गया। प्रधानाचार्य 

चिमन सिह बरफा एवं प्रबंधक 
भींयाराम बरफा ने कहा कि इस 
प्रकार की प्रतियोगिताएँ विद्यार्थियों में 
रचनात्मकता, सामाजिक जिम्मेदारी 
एवं पर्यावरण संरक्षण के प्रति 
जागरूकता विकसित करती हैं। 
कार्यक्रम के माध्यम से स्वच्छ एवं 
सुंदर बिलाड़ा बनाने तथा स्वच्छ 
भारत अभियान के उद्देश्यों को जन-
जन तक पहुँचाने का संदेश दिया। 
इस अवसर पर हिमांशु बरफा, रमेश 
सीरवी बाबूलाल प्रजापत अन्नराज 
पटेल अशोक जोशी अन्य स्टाफ 
बंधु उपस्थित थे।

स्वच्छ भारत अभियान के तहत हुईं प्रतियोगिताएं,  
श्री जगदम्बा विद्यालय के विद्यार्थियों ने लिया भाग

जूम न्यूज }जोधपुर

बासनी थाना पुलिस की कांस्टेबल 
अशोक कुमार को एक सूचना 
मिली कि बाड़मेर का इनामी आरोपी 
स्वरूप उर्फ स्वरूपा राम पाल रोड 

इलाके में है जिस पर अशोक कुमार 
ने आरोपी स्वरूप राम की रेकी शुरू 
की साथ ही उसकी गाड़ी का पीछा 
शुरू किया आरोपी ने अशोक कुमार 
की गाड़ी को टक्कर मारने की भी 
कोशिश की अशोक कुमार ने इसकी 

सूचना थाने में दीजहां से si  त्रिलोक 
ओर पुलिस टीम भी मौके पर पहुंच 
गई  वही एनटीएस को भी इसकी 
सूचना दे दी गई और टीम बनाकर 
आरोपी स्वरूप राम को गिरफ्तार 
करने में कामयाबी हासिल की है 

आरोपी पर बाड़मेर में कई मुकदमे 
दर्ज है जिनमें हत्या का मुकदमा 
एनडीपीएस और कई अन्य मुकदमे 
भी शामिल है फिलहाल इस कार्रवाई 
को एक बड़ी कामयाबी माना जा 
रहा है।

बासनी पुलिस: 1 लाख रुपए का इनामी आरोपी गिरफ्तार 
आरोपी की बाड़मेर पुलिस लंबे समय से तलाश कर रही थी

मदन राठौड़ ने कहा- चौथी 
बार गहलोत सरकार का 
नारा डोटासरा को पसंद नहीं

जूम न्यूज }जयपुर

जयपुर में बीजेपी प्रदेशाध्यक्ष मदन 
राठौड़ ने कहा- बीजेपी से कइयों को 
एलर्जी है, लेकिन इसमें मैं क्या कर 
सकता हूं। हमारे यहां परिवारवाद 
नहीं चलता है, लोकतंत्र में चुनाव 
लड़ना सभी का मौलिक अधिकार 
है। मैं किसी के मौलिक अधिकार 
का हनन नहीं कर सकता हूं। यह 
उनकी अपनी सोच है। इसके बारे में 
मैं क्या कह सकता हूं।

यूडीएच मंत्री झाबर सिंह खर्रा 
के बेटे के निर्दलीय चुनाव लड़ने 
और बीजेपी से एलर्जी के बयान पर 
राठौड़ ने गुरुवार को प्रदेश बीजेपी 
कार्यालय में मीडिया से बात करते 
हुए यह कहा। वहीं अशोक गहलोत 
के चौथी बार गहलोत सरकार का 

नारा नहीं लगाने के बयान पर मदन 
राठौड़ ने कहा- यह नारा उनके 
अध्यक्ष डोटासरा को पसंद नहीं है। 
इसलिए अशोक गहलोत ने कहा 
कि यह नारा मत लगाओ। डोटासरा 
अशोक गहलोत के खिलाफ हैं। 
जब महेंद्रजीत सिंह मालवीय ने 
कांग्रेस जॉइन की और वे पीसीसी 
जाने से पहले अशोक गहलोत के 
बंगले पर चले गए, तब डोटासरा 
ने जो बात कही थी। वो आज भी 
गहलोत को चुभ रही हैं। इसलिए 
गहलोत कह रहे है कि यह नारा मत 
लगाओ, क्योंकि डोटासरा आज भी 
कह देंगे कि यह नारा बंद करो। पूर्व 
राष्ट्रपति डॉ. एपीजे अब्दुल कलाम 
की जयंती पर बीजेपी अल्पसंख्यक 
मोर्चा द्वारा आयोजित विचार गोष्ठी 
को संबोधित करते हुए मदन राठौड़ 
ने कहा- मैं मुस्लिम भाइयों को 
कहना चाहता हूं कि खुद पर किसी 
की छाप मत लगने दो। जो अच्छा 
काम करें, उसे शाबाशी दो। 

मदन राठौड़ बोले- बीजेपी से कइयों 
को एलर्जी है, मैं क्या कर सकता हूं



5देश-विदेशज़ूम न्यूज़ राजस्थान जयपुर, शुक्रवार 16 अक्टूबर, 2026



जयपुर, शुक्रवार 16 अक्टूबर, 2026 6बाॅलीवुडज़ूम न्यूज़ राजस्थान



7स्पोर्ट्सज़ूम न्यूज़ राजस्थान जयपुर, शुक्रवार 16 अक्टूबर, 2026



स्वत्वाधिकारी, स्वामी, प्रकाशक गजेंद्र सिंह राठौड़ के लिए, मुद्रक ताराचन्द कुमावत, महारानी प्रिंटर्स, प्लॉट नंबर 17, मां वैष्णो देवी नगर, कालवाड़ रोड, जयपुर (राज.)  302012 से मुद्रित व 12सी, श्री राम नगर विस्तार, स्कीम 12 सी, झोटवाड़ा, जयपुर 331403 
(राजस्थान) से प्रकाशित (सभी विवादों का न्यायिक क्षेत्र जयपुर होगा)। समाचार चयन के लिए पी.आर.बी. एक्ट के तहत जिम्मेदार। RNI No.: RJBIL/26/A5611, प्रबंध सम्पादक- गजेंद्र सिंह राठाैड़, मो. 9461119998, E-mail: info@zoomnews.in

